
Ed. 514. Nefndarálit [191. mál]
um frv. til laga um ráðstafanir til að stuðla að jafnvægi í byggð landsins.

Frá fjárhagsnefnd.

Frv. var vísað til fjárhagsnefndar að lokinni 1. umr. með ósk um að hraða
afgreiðslu þess, svo að það gæti orðið að lögum á yfirstandandi þingi, þó að væntan-
lega sé skammt þar til því verði lokið. Enginn ágreiningur er um nauðsyn þess, að
stuðla ber að jafnvægi í byggð landsins, og hefur Alþingi sýnt vilja sinn i því
á margan hátt og m. a. með því að verja 5 millj. kr. af tekjuafgangi ríkisins i
þessu skyni, svo sem fyrir er mælt í fjárlögum þessa árs, en um úthlutun þess
fjár hafa ekki verið settar aðrar reglur en þær, sem setja á samkv. þessu frv. Er
m. a. þess vegna mjög nauðsynlegt, að frv. nái fram að ganga á þessu þingi. Frv.
hefur verið undirbúið og samið af þeim alþingismönnunum Gísla Guðmundssyni
og Gísla Jónssyni, og fylgir því ýtarleg greinargerð, þar sem má sjá, hve mikið
undirbúningsstarf hefur verið innt af hendi, áður en frv. er samið og afhent ríkis-
stjórninni, svo og hversu nauðsynlegt það er, að unnið sé markvíst áfram að þessum
málum, svo sem fyrir er mælt í frv.

Með tilvísun til þessa leggur fjárhagsnefnd til, að frv. verði samþykkt. Nefndar-
menn áskilja sér þó rétt til þess að bera fram breytingartillögur eða fylgja öðrum,
sem fram kunna að koma.

Einn nm. (HG) var ekki á fundi, er málið var afgreitt, og mun hann væntan-
lega gera grein fyrir afstöðu sinni til frv.

Alþingi, 21. marz 1956.

Bernh. Stefánsson,
form.

Lárus Jóhannesson,
fundaskr.

Karl Kristjánsson.

Gísli Jónsson,
frsm.


